
de vista, para maior transparencia da xestion e investimentos publi-
cos, cada cursifio deberfa rematar con avaliaciéns finais e outorga-
mento de diplomas.

Perdéame, amigo, que envolvese a nova que hoxe che transmito
en reflexions moralizantes. Que impudicamente confiase ao papel in-
timidades que antes nunca safran da alcoba. Como ves, estoume con-
taxiando tamén da fachenda post-moderna da progresfa. Como cam-
biaron os tempos! Antes, os labregos de Nebra manifestabanse contra
os foros brandindo o foucifio. Agora abundan manifestacions total-
mente en coiros, sen eximentes para nengunha das partes pudendas.
Claro que os traballadores ocupaban as riias para esixiren xustiza. Os
progres de hoxe en dia fanno para protestaren contra a caza do rapo-
$0, 0uU tan s6 para poxar en oferta pdblica as stas dotes xenitais.

Non te canso mdis coas mifias divagacions, pois sabes, ade-
mais, que o correo secreto que nos serve de contacto ten limitada
a extension dos nosos escritos. Saddos a Béveda e unha aperta moi
forte para Moncho Reboiras. Au revoir”.

Good morning, Lenin!

Epilogo: Estou seguro de que o leitor se decatou de que o titu-
lo deste artigo é un plaxio descarado da Epistola moral a Fabio, car-
ta versificada en tercetos encadeados e metro endecasilabo, que o
capitan Fernandez de Andrada lle enviou a Tello de Guzman, corre-
xidor en México. A realidade é que a mifia intenci6n inicial era ou-
tra: lamentar, como fai Rodrigo Caro na “Cancidn a las Ruinas de
[talica”, o derrube dunha fortaleza construida co sacrificio de moi-
tos patriotas. E o castelo que non logrou asaltar a Ditadura pode
virse abaixo polo mel que a democracia depositou na culler dos
sentinelas. Troquei de idea. Optimista até o suspiro derradeiro,
penso que ainda estamos a tempo de restaurar a casa petrucial.

A revolucion desde abaixo é unha obviedade (os de arriba non van
a facer a revolucion) ou é un absurdo (querer quedarse abaixo, re-
nunciar 4 conquista do poder), mais é un dos argumentos habituais
dos que Lenin chama os “antictpulas” polo que quizais se deba in-
terpretar a consigna en clave interna, isto é, s6 se trata do rexei-
tamento por principio dos dirixentes polo simple feito de selo. O
que non desagrada a algln cargo pois mentres a critica se desvia
4 posicion que ocupa non se meten co que fan e sobre todo non se
senten ameazados polo reto que suporia que alguén gorentase a
sUa cadeira por considerar que o podia facer mellor. Consecuencia:
desestruturacion da loita.

E citamos a Lenin porque este autor xa tifia refutado hai tempo es-
ta doutrina de cuspir para arriba mentres un se abriga nalgin que-
facer illado e fragmentado no que realizar a sia moralidade, case
podemos dicir a sta santidade, se seguimos a Toni Negri e o seu
referente revolucionario: San Francisco de Asis. Mais parece que
recorrer a Lenin hoxe resulta de mal gusto e algtns dos que anda-
ban con el na boca hai tempo, agora, se tropezan casualmente na
casa con algin vello panfleto da década dos 70, quédase sorpren-
dido ao topar nel o seu rostro e preguntase: “que é o querfamos en-
t6n?". Mais non logra recordalo.

Esquecer a Lenin obrigarianos a empezar de novo, partir de cero,
abrir debates xa superados, perder mais tempo, enredarse en dis-
cusions xa resoltas, ter que inventar categorias que substitian a
un acervo comun consolidado: liquidacionistas, desviacionismo,
oportunismo, revisionismo, esquerdismo infantil, etc.

En vida trataron insistentemente esculpir un busto de Lenin e ao
fin o tallista tivo que amafarse de xeito imaxinativo, tendo en con-
ta que 0 modelo non Ile paraba quieto. Unha vez morto, certo é que
conseguiron momificalo e a sta imaxe foi usada para cousas ben
estrafas: hoxe, por exemplo, é unha atraccion turistica nos bala-
dos do Kremlin. Gorbachov ven de propofier que o saquen da Pra-
za Roxa e, en definitiva, sostén que hai que botar terra ao asunto.
Mais coa relevancia que tefien os simbolos, o derrube de estatuas
e queima de retratos non é o que paraliza a accidn por falta de re-
ferentes tedricos ou 0 que nos empuxa a actuar sen pensar. Isto é
debido ao repudio da sta obra. E un dos perigos do antileninismo

campante é a sda concepcion dos movementos sociais (MS) como
substitutivos dos partidos e o seu desprezo polo papel destes pa-
ra entrelazar as loitas populares cara a conquista do poder.

Neste contexto do bicentenario da “guerra da independencia”, o
sistema insiste en celebrar a espontaneidade das masas fronte &
loita organizada e ben dirixida dos pobos. Hai 200 anos xa se quei-
xaba o Duque de Wellintong, que guiou ao exército angloportugués
que liberou a peninsula, de que a mania de adxudicar as vitorias
aos bandoleiros e ao pobo desarmado s6 servia para ralentizar o
necesario artellamento dun exército regular capaz de derrotar a Na-
poledn. A mitoloxia de Agustina de Aragén disfrazaba a derrota e
mesmo as batallas gafiadas, como a de Bailén, sé contribufan a un-
ha maior relaxacion, o autoengano e a distorsion da realidade.
Non foi esa percepcién desagradecida e suicida a de Rosalfa -tan
inclinada a cantar méritos populares- que non tivo inconveniente
en lembrar o que significou Sir John Moore e do acompafiamen-
to necesario que estes lideres precisan nunha loita emancipado-
ra: “Soio no estd no seu sepulcro; un puebro/ co seu respeto com-
pasivo vela/ polo estranxeiro a quen traidora morte/ fixo fincar
lonxe dos seus, i a alleos/ vir a pedir o derradeiro asilo”
Falasenos da revolucion espafiola do 1808 e da de maio do 68. Mais
nin unha nin outra tiveron éxito nin foron tales revolucions, deses-
truturadas e desorientadas. Con todo, é certo que non son os parti-
dos os que fan as revolucions, son os pobos. Mais, que é un pobo?
Un pobo descabezado non é un pobo, é unha multitude de indivi-
duos. Un pobo fundido e confundido nun Fihrer é un rabafio. Un
pobo tampouco é tal si se desintegra en milleiros de movementos
sociais inconmensurabeis. Un pabo é pobo cando € suxeito capaz
de recofiecer a stia composicién plural e construir na sta diversi-
dade puntos de encontro con obxecto de acumular forzas suficien-
tes para mellorar colectivamente as sudas condicions de vida, ins-
titucionalizando cada conquista e aprendendo da tradicion de cada
loita levada a cabo. O labor dun partido é facer pobo onde non hai
mais que un amoado informe. E como se fai iso? Non hai “produ-
tos milagre” nin palabras maxicas para conseguilo, agora ben,
quen queira saber como facelo non pode permitirse o luxo de co-
mezar cun “Good bye, Lenin!”

